ФГБОУ ВО «БГПУ» им. М. Акмуллы

Центр развития одаренности школьников 

ЗАДАНИЯ

I тура дистанционной олимпиады по татарскому языку и литературе

для учащихся 8 класса 

Татар теле буенча сораулар
1. Сүзләргә сузык авазлар өстәп, мәкальне языгыз, түбәндә бирелгән грамматик һәм иҗади биремнәрне үтәгез. 

БЕР ЙУГАЛГАН ВАКЫТ ЙАҢАДАН КАЙТМАС. 

1. Мәкальдәге сүзләрнең кайсы сүз төркеменә караганлыгын билгеләгез. БЕР(сан) ЙУГАЛГАН (сыйфат) ВАКЫТ(исем) ЙАҢАДАН(рәвеш) КАЙТМАС(фигыль)
2. Җөмлә кисәкләренең асларына сызыгыз. БЕР ЙУГАЛГАН ВАКЫТ ЙАҢАДАН КАЙТМАС.
-/-/-/-/-/-/-/

3. Өченче сүзгә фонетик анализ ясагыз. 
Вакыт-сүз 2 иҗектән тора. Ва-ачык иҗек, кыт-ябык иҗек
[wакыт]-5 аваз, 5 хәреф

W - яңгырау, саңгырау пары юк,ирен-ирен тартыгы.

А  -сузык аваз,калын,иренләшмәгән
К  - сангырау, янгырау пары г, кече тел тартыгы.

Ы- сузык аваз,калын,иренләшмәгән,кыска.

Т-сангырау, янгырау пары д, тел-теш тартыгы

4. Кайсы сүзләрнең синонимнарын беләсез? Синонимик оя төзеп языгыз. 
Вакыт-дәвер, еллар; югалган-онытылган,кайтарып булмаган; 
5. Әлеге тема белән бәйле фикерләрегезне 10 җөмләдән торган бәйләнешле текст итеп языгыз. 
Барыбызга да мәгълүм, кеше өчен иң кыйммәтле нәрсә — ул вакыт. Чөнки югалган нәрсәне табып була, әмма үткән вакытны кайтарып булмый. Шуңа күрә акыллы кеше үз вакытының зур бер хәзинә дип белеп, юк-барга әрәм итмичә тиешле һәм файдалы итеп кулланырга тиеш. Без күп вакыт ул вакытны аңламыйбыз да. Менә хәзер дә секундлар, минутлар уза… шулай итеп гомеребез дә үтә. Инде бу үткән минутны, сәгатьне берничек кайтарып булмый. Вакытны күреп, тоеп, сизеп булмый, аны бары тик аңлап кулланып кына була. Бу очракта вакыт йә безнең яклы, йә безгә каршы. Чыннан да кеше гомере бик кыска. Хаталанмас өчен үткәннән без гыйбрәт алырга тиешбез.
2. Кроссвордны чишегез

1. Күк җисеме 

2. Өлкән ир туган 
3. Сөйләмнең иң кечкенә берәмлеге 

4. Нинди дә булса бер хезмәтнең иҗатчысы 

5. Бер үк исемдәге кеше 

6. Җөмләдә исем белән белдерелгән сүзне ачыклап килә торган иярчен кисәк 

7. Әкият герое, фарсы сүзе 

8. Хөр, бәйсез сүзенең синонимы 

9. Аңлы, зиһенле дигәнне белдерә торган сыйфат.

10. Мөстәкыйль сүз төркеме 

11. Кыйммәтленең антонимы 

12. Нәрсәнең дә булса үзенә хаслап кушылган исем, термин 
Әдәбият буенча сораулар
1. Халык авыз иҗатына нинди үзенчәлекләр хас?   1) Телдән-телгә күчеп яшәве белән аерылып тора һәм телдән сөйләнә яки телдән башкарыла торган иҗат.
     2) Коллектив-күмәк иҗат та, ягъни аны тудыруда һәм эшкәртүдә күп кенә халык вәкилләре катнаша.  Тыңлаучыларның күңеленә хуш килгәндә, ул телдән-телгә күчеп китә, шомара, камилләшә.
      3) Күп вариантылылык. Телдән-телгә кәчеп йөргәндә яки төрле кешеләр авызыннан сөйләгәндә, әсәрнең ниндидер бер тотрыклы вариантта гына яшәве мөмкин түгел. Ул төрле үзгәрешләргә дучар була. Моңа мисал итеп« Сак-Сок » яки « Беренче бөтендөнья сугышы » бәетләренең, « Хан кызы » яки « Җизнекәй » дигән җырларның, « Алмапша » яки « Идегәй » дастаннарының төрле вариантлары һәм версияләре булганлыгын күрсәтергә мөмкин.
       4) Фольклорда сүз төп рольне уйнаса да, ул сүздән генә торган иҗат түгел, бәлки аерым жанрларда сүзне, музыканы, биюне, театраль тамашаны бергә берләштерә торган синтетик иҗат та.
        5) Традиционлык һәм дәвамлылык-күчемлелек. Фольклор традиция рәвешендә буыннан-буынга күчеп килә.
      6) Милли характерда булуы. Бу үзенчәлек аның эчтәлегендә дә, шулай ук формасында бердәй дәрәҗәдә гәүдәләнә.  Татар фольклорында үзәнчәлекле милли жанрлар да бар. Бәет белән мөнәҗәт менә шундый жанрлардан.
2. Билгеләмәне дәвам итеп языгыз. Әкият ул – халык иҗатының борынгы жанрларыннан берсе, могҗизалы һәм маҗаралы вакыйгаларга, шулай ук көнкүрешкә бәйләнешне хәлләргә корылган фантастик әсәр, реаль һәм фантастик алымнар белән сурәтләнгән кешеләр, хайваннар, мифик образлар аша халыкның үткән тормышын, киләчәккә карата хыял һәм омтылышларын чагылдыручы чәчмә халык авыз иҗаты әсәре.

Әкиятләр күп халыкларда, нигездә, өч төргә бүлеп карала: хайваннар турындагы әкиятләр, тылсымлы әкиятләр һәм көнкүреш әкиятләре.
3. Жанрларны һәм аларга туры килгән мисалларны тәңгәлләштерегез: 
А) табышмак 3) Бар җирне кызылга буяр,

Әмма канга буямас.

Кайчан гына атса да ул,

Беркем куркып уянмас.

Б) мәкаль  1)Мич башында җиләк пешми,

Чалкан ятып, шалкан үсми.

В) әкият 2) “Үги кыз”

4. Өзекләр алынган әсәрләрнең исемнәрен һәм авторларын билгеләгез. 
1) “Шулай ул киез астына салынган бер бит кәгазьнең калынлыгын да сизгән, имеш”. К.Насыйри “Әбүгалисина”
2) “Нәкъ Казан артында бардыр бер авыл – Кырлай диләр;”Г.Тукай “Шүрәле”
3) “Кызларның берсе үги булганга, аны бер дә яратмаганнар”.Татар халык әкияте “Үги кыз” 
4) “Мәрфуга апа дип без үзебезнең күрше Габдрахман абзыйның олы кызын йөртәбез”. Ф.Әмирхан “Нәҗип”
5. Габдулла Тукайга “Моннан соң Габдулла әфәндедән чын, саф татар телендә язылган озын-озын поэмалар көтәбез” дип кем яза ? Ф.Әмирхан
6. “Яңа Кисекбаш” һәм “Иске Кисекбаш” арасындагы охшаш һәм аермалы якларны табыгыз. Жанр үзенчәлеге буенча “Яңа Кисекбаш”, ул — озак гасырлар дәвамында татар мәдрәсәләрендә дәреслек вазифасын үтәгән «Кисекбаш» китабына нәзыйрә. Тукай өр-яңа  нигезгә кора; иске «Кисекбаш»тагы дини-әхлакый кыйммәтләрне XX йөз башы татар тормышы өчен хас иҗтимагый, икътисади, сәяси яшәеш атрибутлары, яна әдәби-эстетик идеаллар белән алыштыра; мифологик-фантастик образларны дөньявилыкка якынлаштыра; кяферләр белән көрәшүче иске Кисекбаш образы табыш артыннан куучы, жәмәгать эшләре белән дә шөгыльләнүче тәкъва сәүдәгәр-хаҗига әйләнә; 
7. Өзектә нәрсә турында сүз бара? ... “Аның саурысы синең апаңның намазлык чигә торган үрнәге кебек чәчәкле була.

Аның олтаны – болгар отаны, кырыеннан киселгән. Ярып ук киселгән. Үзе кып-кызыл төсле. Кура җиләге төсле кызыл түгел, зияб (кызылтүш) төсле кызыл.

Аның балтыры шадраланып тора, чем кара.” Кәҗүл читек
8. Кәрим Тинчурин нинди мәдрәсәдә белем ала? “Мөхәммәдия” мәдрәсәсенә укырна керә, ләкин ул аны тәмамлый алмый.
9.Һади Такташның “Мокамай” шигырендәге төп геройның прототибы кем була? Мокамай-кушамат (дөресе Мөхәммәтҗан). Ул – Сыркыды авылындагы Бәкер исемле ярлы бер кешенең баласы. Соңгы елларда авылда арба тәгәрмәче урлауда гаепләнеп, җыенда кыйналган һәм идән астына ябылып, шунда үзен үзе суеп үтергән.
10. Бакча эчендә госпиталь,

Ишекләре язулы, – дигән юллар белән нинди әсәр башлана? Аның авторы кем? Ф.Кәрим “Кыңгыраулы яшел гармун”

